
І ўдарылі ў лад дудары, 
абвясцілі свята. Радасным 
подсвістам падтрымалі 
іх музыкі на жалейках 
ды ражках. Народныя 
мелодыі, стылізаваныя 
тагачасныя касцюмы 
нібы перанеслі шматлікіх 
слухачоў у часы Фран-
цыска Скарыны, Пятра 
Мсціслаўца, Спірыдона 
Собаля, Кацярыны ІІ ды 
яе генерала Зорыча.

І раптам на сцэне, што 
напярэдадні была збу-
давана ля помніка XVIII 
стагоддзя шклоўскай ра-
тушы, з’явіліся самі гэтыя 
старажытныя персанажы. 
Подыхам гісторыі павеяла 
ад літаратурна-драматыч-
най кампазіцыі, што раз-
гортвалася перад вачыма 
шматлікіх гледачоў.

Так пачынаўся трады-
цыйны, 14-ы па ліку Дзень 
беларускага пісьменства 
ў Шклове. Пачынаўся не 
толькі з тэатралізаванай 
выявы. Пад урачыстыя 
гукі званоў з самага ранку 
ў горад прыбыла навуко-
ва-асветная экспедыцыя 
“Дарога да святыняў”. У 
Свята-Праабражэнскай 
царкве адбылася святоч-
ная літургія, і лампада з 
Благадатным Агнём ад 

труны Гасподняй была 
перададзена на захаванне 
храму.

Прывітальнае пісьмо 

ўдзельнікам і гасцям свя-
та, а таксама сваім земля-
кам-шклаўчанам прыслаў 
Прэзідэнт краіны Аляк-

сандр Лукашэнка. У гэ-
тым прывітанні адзнача-
лася, што патрыятычнае 
і мастацкае слова было 

заўсёды запатрабавана 
ў народзе. Сёння ж, калі 
Беларусь мацуе сваю са-
мастойнасць, развівае 
эканоміку, літаратуру, 
культуру ўвогуле, яно на-
бывае асаблівую важкас-
ць і важнасць.

У дзень свята Шклоў 
стаў шматгалосай сцэніч-
най пляцоўкай, вялізным, 
як некалькі стагоддзяў 
назад, кірмашом. Выка-
наўцы і калектывы змя-
нялі на сцэне адзін адна-
го. На плошчы размясцілі 
экспазіцыі рэспубліканс-
кія выдавецтвы, выданні. 
Уздоўж галоўнай вуліцы 
горада свае выставы зра-
білі магілёўскія абласныя 
і большасць раённых га-
зет. 

Адметнасцю сёлетняга 
свята пісьменства стала і 
тое, што ўпершыню на ім 
падведзены вынікі перша-
га літаратурнага конкур-
су на лепшыя творы года 
ў чатырох намінацыях. 
Лепшым творам у галіне 
паэзіі прызнаны зборнік 
вершаў Віктара Шніпа 
“Балада камянёў”. Адзна-
чаны таксама паэтычныя 
зборнікі Андрэя Скарын-
кіна і Змітрака Марозава.    
➔ Стар. 2

Свята тых, 
хто памнажае 
духоўную 
спадчыну
У Шклове адзначылі Дзень 
беларускага пісьменства

Віктар Міхайлаў

Ініцыятывы Беларусі 
ўключаны ў выніковы 
дакумент міністэрскай 
сустрэчы Руху недалучэння 
ў Тэгеране.

Удзел у тэгеранскай сустрэчы 
прымала беларуская дэлегацыя 
на чале з міністрам замежных 
спраў Сяргеем Мартынавым. 
У межах мерапрыемстваў кан-
ферэнцыі адбыліся перамовы 
Сяргея Мартынава з міністрам 
замежных спраў Ісламскай Рэс-
публікі Іран Манучэхрам Ма-
такі, у ходзе якіх бакі разглядзелі 
магчымыя шляхі актывізацыі 
дзейнасці Руху недалучэння, а 
таксама абмеркавалі актуаль-
ныя тэмы беларуска-іранскага 
супрацоўніцтва. Міністры аб-
мяняліся Ратыфікацыйнымі 
граматамі Дагавора аб асновах 
узаемаадносін і прынцыпах суп-
рацоўніцтва паміж Рэспублікай 
Беларусь і Ісламскай Рэспублі-
кай Іран і падпісалі пратакол, 
у адпаведнасці з якім дагавор 
ўступае ў сілу 4 кастрычніка 
2007 года.

Таксама адбыліся перамовы 
кіраўніка МЗС Беларусі з мініс-
трамі замежных спраў Венесуэ-
лы, Балівіі, дзяржаўным мініс-
трам замежных спраў Нігерыі, 
міністрамі іншых дзяржаў. Былі 
абмеркаваны пытанні двухбако-
вага супрацоўніцтва і ўмацаван-
ня ўзаемадзеяння ў рамках між-
народных арганізацый. Сяргей 
Мартынаў і яго балівійскі кале-
га падпісалі Пратакол аб двух-
баковых кансультацыях паміж 
Міністэрствам замежных спраў 
Рэспублікі Беларусь і Міністэрс-
твам замежных спраў і культу 
Рэспублікі Балівія.

У беларускім МЗС адзначы-
лі, што вынікам канферэнцыі ў 
Тэгеране стала прыняцце краі-
намі-удзельніцамі Дэкларацыі і 
Праграмы дзеянняў па пытан-
нях правоў чалавека і культур-
най разнастайнасці. У дакумент 
уключаны прапановы Беларусі, 
якія базіруюцца на ініцыятывах 
аб разнастайнасці шляхоў праг-
рэсіўнага развіцця і падтрыман-
ня ўзаемапаважлівага і раўна-
праўнага міжнароднага дыялогу 
ў кантэксце правоў чалавека. 

Дыялог у 
кантэксце 
правоў 
чалавека

Ірына Тугарына

Грант у памеры 30 тысяч 
долараў ЗША атрымаў 
праект па захаванню 
нацыянальнага фальклору, 
распрацаваны Беларускім 
дзяржаўным універсітэтам 
культуры і мастацтваў. 

Сродкі былі вылучаны ў ме-
жах урадавай праграмы Злуча-

ных штатаў Амерыкі “Пасольскі 
фонд па захаванню культурнай 
спадчыны”.

Як адзначыла на ўручэнні 
Надзвычайны і Паўнамоцны 
Пасол ЗША у Беларусі Карэн 
Сцюарт, у гэтым годзе на грант 
прэтэндавалі 177 праектаў з 
99 краін свету. У выніку было 
адабрана 57 заявак, сярод якіх і 
беларуская.

Праект Беларускага 
дзяржаўнага універсітэта куль-
туры і мастацтваў называецца 
“Геаграфія традыцыйнага аб-
радавага фальклору беларусаў 
у кантэксце сусветнай культур-
най спадчыны”. 

Ён распрацаваны выкладчы-
камі, студэнтамі і супрацоўні-
камі універсітэтскай бібліятэкі 
з мэтай збору, архівацыі, а га-

лоўнае арганізацыі доступу да 
фальклорных матэрыялаў для 
далейшага іх выкарыстання ў 
адукацыйных і навуковых мэ-
тах. Вынікам праекта стане 
стварэнне электроннай базы 
дадзеных і мультымедыйнага 
“Атласа нематэрыяльнай куль-
туры каштоўнасцяў” на бела-
рускай, рускай і англійскай мо-
вах.

Праект атрымаўся канкурэнтным

 У цэнтры свята — кніга!

Урачыстасці непарыўна звязаны з гісторыяй

Вольга Крымава

Галоўны прыз 10-га 
Адкрытага Бярдзянскага 
кінафестывалю “Брыганціна” 
атрымала кінастужка 
“Ворагі” маладога 
беларускага рэжысёра Марыі 
Мажар.

На конкурсе былі прадстаўле-
ны чатыры работы беларускіх аў-
тараў. Усе яны адзначаны прызамі 
і спецыяльнымі дыпломамі. Прыз 
“За лепшую рэжысёрскую работу” 
атрымаў Аляксандр Яфрэмаў за кі-
настужку “Рыфмуецца з каханнем”. 
Ганна Кавальчук, якая сыграла ў 
гэтым фільме, удастоена прэміі “За 

лепшую жаночую ролю”. Спецы-
яльнымі дыпломамі фестывалю 
адзначаны Аксана Лясная за ролю 
ў кінастужцы “Спакуса” Марга-
рыты Касымавай і Івана Паўлава, 
а таксама Дзмітрый Зайцаў — “За 
высокае выяўленчае майстэрства 
(рэжысёру і аператару)” у фільме 
“Пісьмо Феліні”. За ролю ў гэтай 
стужцы спецыяльны дыплом ат-
рымаў Аляксей Туровіч, а Марыя 
Возба — за работу ў кінафільме 
“Рыфмуецца з каханнем”.

Беларусь удзельнічала ў фесты-
валі дзесяты раз. Усяго ў конкур-
снай праграме гэтага кінаагляду 
было заяўлена 15 работ рэжысёраў 
як з Беларусі, так і з Расіі, Украіны.

Валерыя Сцяпанава

Нацыянальны архіў 
пераехаў у будынак 
Нацыянальнай бібліятэкі. 

Перамяшчэнне дакументаў 
ажыццяўлялася на працягу года. 
Усяго за гэты час было перавезе-
на каля аднага мільёна архіўных 
спраў. У будынку Нацыянальнай 
бібліятэкі для архіва вылучана 
шэсць паверхаў: з 17 па 21 адда-
дзены пад сховішча, а на трэцім 
знаходіцца чытальная зала. У 
новых памяшканнях створаны 
аптымальныя ўмовы для захоў-
вання дакументаў — працуюць 

сістэмы падтрымкі тэмператур-
нага рэжыму, вільготнасці, кан-
дыцыяніравання паветра, пажа-
ратушэння. Кожны супрацоўнік 
забяспечаны персанальным 
камп’ютерам, які падключаны 
да агульнай сеткі. Новая сістэма 
дазваляе аператыўна абменьвац-
ца інфармацыяй, хутка ажыц-
цяўляць пошук патрэбнага даку-
мента. У чытальнай зале таксама 
ўладкаваны новыя апараты для 
прагляду мікрафільмаў. Копіі 
каштоўных і запатрабаваных да-
кументаў у перспектыве будуць 
выдаваць для работы ў чыталь-
най зале.

Творчасць 
не ведае 
межаў
Ганна Бондар

У Кішынёве адкрылася 
выстава твораў Янкі Купалы 
і Якуба Коласа

Выстава была адкрыта па 
ініцыятыве пасольства Беларусі 
ў Малдове ў рамках святочных 
мерапрыемстваў, прысвечаных 
Дню беларускай пісьменнасці.

Экспазіцыя размясцілася 
ў бібліятэцы імя Ламаносава і 
ўключае такія вядомыя творы, 
як “Жалейка”, “Песнi жальбы”, 
“Сымон-музыка”, “Дрыгва”, “Мая 
хата”. Экспазіцыя накіравана на 
папулярызацыю ў Малдове бела-
рускай літаратуры. Нават першы 
дзень работы выставы паказаў 
высокую цікавасць да яе з боку 
чытачоў бібліятэкі і беларускай 
дыяспары, якія адзначалі важ-
ную ролю Янкі Купалы і Якуба 
Коласа ў беларускай і савецкай 
літаратуры, на творах якіх выха-
валася не адно пакаленне.

У Малдове таксама прайшлі 
літаратурныя чытанні, прысве-
чаныя творчасці беларускіх 
класікаў. Яны былі арганізаваны 
беларускай суполкай у Малдове і 
беларускай суполкай муніцыпія 
Кішынёў “Беларусь” зноў жа пры 
садзейнічанні пасла Беларусі ў 
Малдове. Падчас чытанняў га-
ворка ішла аб жыцці і творчасці 
паэтаў, абмяркоўваліся і дэкла-
маваліся іх вершы.

Вікторыя Саўчанка 

Пры садзейнічанні 
Генеральнага консульства 
Беларусі ў Таліне эстонскую 
Нарву наведала дэлегацыя 
Барысава.

Госці правялі сустрэчу са 
старшынёй Нарвскага гарадс-
кога сходу Міхаілам Стальнухі-
ным, віцэ-мэрамі Алёнай Тарак-
вей і Аляксандрам Людзвігам. У 
сустрэчы ўдзельнічаў Генераль-
ны консул Беларусі Аляксандр 
Астроўскі. 

Дэлегацыя пазнаёмілася з ін-
фраструктурай і работай асноў-
ных службаў гарадской управы 
Нарвы, наведала Крэнгольмс-
кую швейную фабрыку, Кесклі-
наскую гімназію, установы куль-
туры і спартыўныя аб’екты.

Вынікам паездкі стала ўз-
гадненне дагавора аб супра-
цоўніцтве паміж Барысавам і 
Нарвай. Дакумент замацоўвае 
ўстанаўленне гаспадарчых су-
вязей паміж прадпрыемствамі, 
абмен вопытам па пытаннях 
работы камунальных службаў, 
узаемадзеянне ў галіне адука-
цыі, турызму, прадугледжвае 
падтрымку дзейнасці беларус-
кага таварыства “Сябры”, якое 
створана ў гэтым эстонскім го-
радзе.

Карысныя 
сустрэчы 
дапамогуць 
рэгіёнам

(Працяг. Пачатак на стар. 1)
Сярод празаікаў раманам “Уліс 

Трускі” вызначыўся Уладзімір 
Гніламёдаў. На другім і трэцім 
месцах Анатоль Казлоў і Натал-
ля Голубева з раманамі “Юргон” і 
“Радзімічы”.

Першы прыз за лепшы твор 
для дзятвы забраў аксакал пісь-
менніцкага цэха Іван Муравейка 

за кніжку казак “Вадзіца з крыні-
цы”. У гэтай намінацыі таксама 
адзначаны дзіцячыя вершы Міха-
ся Пазнякова і Ніны Галіноўскай. 
Падчас уручэння літаратурных 
прэмій старшыня Саюза пісьмен-
нікаў Беларусі Мікалай Чаргінец 
зазначыў, што ў наступныя свя-
ты колькасць намінантаў будзе 
значна пашырана, бо нацыяналь-

ная літаратура шматгранная і 
ў кожным яе напрамку нямала 
талентаў. Вядома, што гісторыя 
Шклова звязана з імем каця-
рынінскага генерала, серба па 
паходжанні Сямёна Зорыча. Тут у 
канцы XVIII ст. ён заснаваў пер-
шы тэатр, арганізаваў кадэцкае 
вучылішча, садзейнічаў развіццю 
шматлікіх рамёстваў. У дзень свя-

та шклаўчане ў векавым парку, 
заснаваным напрыканцы пазамі-
нулага стагоддзя, адкрылі помнік 
гэтаму мецэнату і гістарычнаму 
дзеячу. Той, хто паставіў на мэце 
азнаёміцца з усім цікавым, што 
адбывалася на шклоўскім фэсце, 
відаць, не змог дасягнуць яе, таму 
што паспець усюды, на ўсё пад-
зівіцца проста б не хапіла часу.

Архівы сталі 
больш даступнымі

Кінастужкі спадабаліся 
журы і гледачам

Іна Фядоткава

Як выказаць сваю любоў да 
роднага горада? Можна зрабіць 
яго чысцей, пасадзіць дрэва, аль-
бо прысвяціць гораду верш. Ва-
рыянтаў шмат. Важна, каб гэта 
было прасякнута сапраўднымі па-
чуццямі. Іх адчуваеш на выставе 
беларускага скульптара і графіка 
Андрэя Асташова пад назвай “З 
любоўю да Мінска”, якая праход-
зіць у Нацыянальным мастацкім 
музеі.

На выставе прадстаўлены 25 
скульптур і 10 рознакаляровых 

літаграфій. Экспазіцыя ўжо заці-
кавіла не толькі суайчыннікаў. Я, 
напрыклад, сустрэла ў музеі Штэ-
фана Гнавука з Германіі, які з зада-
вальненнем разглядаў скульптуры 
і літаграфіі.

Так, у работах Андрэя Асташо-
ва ёсць пяшчота. Напрыклад, адна 
з іх — “Настаўніца танцаў” — у 
мяне выклікала асабліва цёплыя 
пачуцці. Маленькая актрыса дае 
свае першыя ўрокі. У вучаніцах — 
лялька. Дзяўчынка вучыць яе таму, 
чаму навучылася сама — танцам. 
Сюжэт просты, але кранае. А ў гэ-
тым і ёсць сутнасць мастацтва.

Творы выклікаюць пачуцці

Маладыя сучаснікі дакладна адлюстравалі мінулаеМузыка і спевы сталі выдатным афармленнем свята



3ГІСТОРЫЯ І СУЧАСНАСЦЬ Голас Радзімы   Чацвер, 13 верасня, 2007 

Алесь Карлюкевіч

Найбуйнейшы магнацкі 
род Беларусі, Украіны і Лі-
твы даў свету герояў у на-
вуцы, мастацтве, дзяржаў-
ным будаўніцтве. Тры 
паляўнічыя чорныя трубы, 
што ўпрыгожваюць герб 
Радзівілаў, быццам заклікалі 
сыноў і дачок слаўнай сям’і 
да спраў дзейсных і важ-
кіх. У Нясвіжы ў 1589 годзе 
нарадзіўся Альбрыхт Ула-
дзіслаў Радзівіл. У 1614-1620 
гг. ён нават займаў пасаду 
старосты рыжскага. Збіраў у 
нясвіжскім маёнтку партрэт-
ную галерэю. Пасаду нава-
гародскага ваяводы займаў 
Жыгімонт Кароль Радзівіл, 
які нарадзіўся ў родавым 
гняздзе ў 1591 годзе. У Ста-
ловічах (сучасны Баранавіц-
кі раён) пабудаваў касцёл Яна 
Хрысціцеля, а ў іншых ула-
даннях — 4 уніяцкія царквы, 
касцёл у Дзераўной, шпіталі 
ў Крошыне і Сталовічах. Хто 
не ведае Пане Каханку, які 
нарадзіўся ў Нясвіжы ў 1734 
годзе?! Чаму такая мянушка 
была ў Кароля Станіслава 
Радзівіла? Будучы жорсткім 
да бліжэйшага падначалена-
га яму атачэння, ён прыязна 
ставіўся да шляхты, да ўсіх 
звяртаючыся: “Пане кахан-
ку”. Стаў героем многіх літа-
ратурных, мастацкіх твораў 
— “Ілюмінацыя” Уладзіслава 
Сыракомлі, аповесць “Пане 
Каханку” Юзафа Крашэўс-
кага, іншых паэм, раманаў, 
гістарычных анекдотаў. 

…А мяне асабіста з 
Нясвіжчынай пазнаёміў Сяр-
гей Міхайлавіч Новік-Пяюн. 
Чалавек унікальнай біягра-
фіі, “вязень трох рэжымаў” 
(адсядзеў у астрогах і лагерах 
і ў панскай Польшчы, і пры 
фашыстах, і ў сталінскіх кан-
цлагерах), ён першыя свае 
кнігі выдаў у 1927 годзе. А 
пасля “прарваўся” да чыта-
ча кніжачкай вершаў у 1984 
годзе — да зборніка лірыкі 
“Заўсёды з песняй” прадмо-
ву напісаў Алег Антонавіч 

Лойка. А яшчэ ў 1926 годзе ў 
роднай нясвіжскай вёсачцы 
Лявонавічы Сяргей Новік 
стварыў беларускі народны 
хор. І пра ўсе гэтыя фак-
ты сталага веку літаратар 
расказваў мне ў лістах, пры 
сустрэчах. Тады я не ведаў 
і напісанага ў “Літаратуры 
і мастацтве” ў кастрычніку 
1981 года Алегам Антонаві-
ча Лойкам: “Толькі двац-
цаць гадоў мінула юнаку. Ён 
быў родам з Лявонавіч на 
Нясвіжчыне. Ён быў 
гімназістам. Ён быў 
сярод тых, каго не 
маглі не заха-
піць бурныя 
хвалі ўздыму 
Грамадаўс-
кага руху ў 
З а х од н я й 
Б е л а р у с і . 
Да роднай 
песні цяг-
нулася душа 
народа — да 
песні бунтарнае, 
грамадаўскае і да 
песні народнае, якую 
спакон веку спявалі ў 
Лявонаўшчыне. Спявалі яе 
там дзяўчаты — упаасобку, 
жанкі — упаасобку, хлопцы 
ці мужчыны — упаасобку, 
а тут раптам заспявалі яны 
яе ўсе разам, аб’яднаныя ў 
адзіным Лявонавіцкім хоры 
— хоры, што вядомы і сён-
ня. Заснавальнікам жа гэта-
га хору быў ні хто іншы, як 
Сяргей Новік, юнак з пяючай 
душой, юнак, які тады ўжо 
пісаў вершы і тады ж ужо вы-
браў сабе псеўданімам слова 

“Пяюн” — 
слова песенналявонавіцкае, 
слова ад песеннай душы 
сваіх землякоў.

Душа юнака рвалася да 
песень, а песню глушылі. 
Вось малады кіраўнік хору 
ўжо далёка ад Лявонавіч — 
на Пазнаньшчыне, у высы-
лцы, а на радзіме яму жыць 
забаронена…”

…Зблізіла нас напачат-

ку, відаць, тая 
кароткая рэцэнзія, якую 
я надрукаваў у львоўскай 
“шматтыражцы” «Политра-
ботник» на зборнік «Заўсёды 
з песняй” у канцы 1984 года. 
А пасля на знаёмства вочнае 
ўлетку 1985 года прывёз па-
эту “Кабзара”, выдадзенага 
львоўскім “Каменяром”. І 
якім жа было маё здзіўленне, 
калі Сяргей Міхайлавіч, вы-
пакутаваны, хворы, чалавек, 
які з цяжкасцю перасоўваўся 
нават па кватэры, пачаў чы-
таць зычным голасам Тараса 
Шаўчэнку па-украінску. У 
кароценькай рэцэнзіі я пісаў 
пра вершы, створаныя паэ-
там ў фашысцкім канцлаге-
ры. Але не ведаў яшчэ тады, 
што ў Новіка-Пяюна была 
і частка біяграфіі амаль ў 
паўтара дзесятка гулагаўскіх 
гадоў.

…Нясвіжскі край — ра-

дзіма многіх 
г і с т о р ы к а ў , 

навукоўцаў, лі-
таратараў, пада-

рожнікаў, славутых 
военачальнікаў. У 

вёсцы Новы Сноў нарад-
зіўся вядомы дзяржаўны 
дзеяч, доктар эканамічных 
навук, кіраўнік Нацыяналь-
най Акадэміі навук Беларусі 
Міхаіл Уладзіміравіч Мясні-
ковіч. Доўгі час ён з’яўляўся 
намеснікам, першым намес-
нікам прэм’ер-міністра Бе-
ларусі, кіраўніком Адмініст-
рацыі Прэзідэнта Рэспублікі 
Беларусь. У Снове нарадзіў-
ся спявак заслужаны артыст 
Беларусі Анатоль Падгайскі. 
На жаль, ён заўчасна пайшоў 
з жыцця. Ізноў жа са Снова 
— доктар тэхнічных навук 
Аляксандр Аляксандравіч 
Пятроўскі. Родам з Нясві-
жа — славуты мікрахірург 
Уладзімір Мікалаевіч Пад-
гайскі. Менавіта ён выканаў 
многія складаныя аперацыі 
па ўзнаўленню канечнасцей. 
Прызнаннем навуковага 
старання Падгайскага стала 
прысваенне яму ступені до-
ктара медыцынскіх навук.

Нясвіжскія Юшавічы — 

радзіма братоў Івана і Аляк-
сандра Стадубаў.  Аляксандр 
Дзям’янавіч — паэт, аўтар 
некалькіх вершаваных збор-
нікаў, аўтар п’есы для дзяцей 
“Памяць”. Іван Дзям’янавіч 
— кандыдат гістарычных 
навук, аўтар многіх работ 
па гісторыі нашай Айчы-
ны ў 1940-1960-ыя гады. З 
нясвіжскага хутара Язавец 
— пісьменнік, перакладчык, 
дзяржаўны дзеяч, дыпламат 
Анатоль Іванавіч Бутэвіч. 

Шмат хто з ураджэнцаў 
Нясвіжчыны засведчыў сябе 
вартымі годнасці справамі 
ў Расіі, Польшчы, Літве… 
У 1970-1980-ыя гады ўрад 
Польшчы ўзначальваў Пётр 
Канстанцінавіч Ярашэвіч 
(нарадзіўся ў Нясвіжы ў 
1909 годзе). Урад Польшчы 
ўзнагародзіў яго 2 ордэнамі 
“Сцяг працы” 1-й ступені, 
“Крыжам Камандорскім”, 
ордэнам “Адраджэнне Поль-
шчы”. У Міністэрстве абаро-
ны Расіі служыў нясвіжскі 
генерал Барыс Лазаравіч 
Чарняк...

© В поисках 
утраченного

Паштоўкі 
з калекцыі 
Уладзіміра 
Ліхадзедава

На Нясвіжчыну ў апошнія 
некалькі гадоў досыць часта 
прыводзілі мяне журналісцкія 
клопаты. Даводзілася наведваць 
сельгаспрадпрыемствы “Сноў” і 
“Гарадзея”, даводзілася пісаць пра 
сучасных герояў сялянскай працы 
— Міхаіла Карчміта І Георгія Ліхуту. 
Даводзілася сустракацца з кіраўніком 
СВК Мікалаем Аляксандравічам 
Салаўём. Ды і кіраўнікі Нясвіжчыны 
ў апошнія дзесяць-пятнаццаць гадоў 
— асобы яркія, шматгранныя ў сваёй 
руплівасці, у памкненнях да працы 
стваральнай: Уладзімір Несцеравіч 
Дражын, Леанід Фёдаравіч 
Крупец… Нездарма яны і на шырокі 
дзяржаўны прастор выйшлі. А тое, 
што Нясвіжскі край здаўна выхоўваў, 
гадаваў мужоў дзяржаўных, — 
справа вядомая. Варта згадаць адных 
толькі Радзівілаў…

Знiчкi АйчыныЗнiчкi Айчыны

Нясвіж. Руская 
царква. Пачатак 
ХХ стагоддзя

Нясвіж. Гарадская ратуша і гандлёвыя 
рады. Пачатак ХХ стагоддзя

Нясвіж. Касцёл. 
Пачатак ХХ 
стагоддзя

Нясвіж. Слуцкая брама. 
Выезд з горада. 1939 год

 Нясвіж. 1930-ыя гады

Па гарызанталі:
3. Знойдзенае ў наваколлі Мінска 

мноства арабскіх і заходнееўрапей-
скіх манет, чаканеных у ІХ–ХІ стст. 
8. Старажытнае “вечнае пяро”, якое 
ўяўляе жалезны ці бронзавы стры-
жань, з’яўляецца сведкам развіцця 
пісьменнасці ў старажытным Мінску. 
12. Орган дзяржаўнай улады ў стара-
жытных гарадах Беларусі. 13. Іншая 
назва лодкі-аднадрэўкі. 14. Хараство, 
прыгажосць. 15. Доўгае адзенне з да-
матканага сукна. 16. Летапісец, які 
склаў “Аповесць мінулых гадоў”. 19. 
Месца, па якім можна прайсці праз 
што-небудзь, дзе-небудзь. 21. Вялікае 
памяшканне ў княжацкім палацы, дзе 
жыла малодшая княжацкая дружына. 
22. Сумка-чахол для стрэл. Знойдзена 
археолагамі на Мінскім замчышчы. 
24. Воінскае народнае добраахвотнае 
фарміраванне, якое існавала ў стара-
жытным Мінску. 25. Першая манета 
Кіеўскай Русі. 26. Старажытнагрэчас-
кая і рымская пасудзіна для віна і алею. 
28. Выраб тканін на ткацкім станку. 30. 
Старадаўні магільны насып, шмат якіх 
было выяўлена ў наваколлі Мінска. 
32. Старажытны горад на Брэстчыне, 
якому сёлета спаўняецца 720 год. 33. 
Імя асілка-знахара, які, згодна з падан-
нем, заснаваў Мінск. 35. Назва гандлё-
ва-прамысловай часткі старажытнага 

Мінска. 38. Участак паміж Свіслаччу, 
Пціччу і рэкамі басейна Балтыйскага 
мора, цераз які ў старажытныя часы 
перацягвалі судны. 40. Ручное прыс-
тасаванне для размолу зерня. 41. Па-
даючая зорка. 42. Грашовая адзінка, 
якая ўяўляе сабой сярэбраны злітак. 
Была распаўсюджана ў ХІІ–ХІІІ стст. 
43. Друкаванае, у старажытныя часы 
рукапіснае выданне.

Па вертыкалі:
1. Старадаўняя калючая зброя. 

2. Беларускі археолаг, аўтар прац па 
абарончаму дойлідству гарадоў. Пра-
водзіў археалагічныя раскопкі перша-
пачатковага месца ўзнікнення Мінска. 
3. Такарны…. 4. Імя жонкі Мінскага 
князя Глеба, які правіў у пачатку ХІІ 
ст. 5. Каштоўная рыба сямейства 
асятровых, у старажытнасці вадзіла-
ся ў Свіслачы. 6. Дружыннік мінскага 
князя, узброены лукам. 7. Вогнішча-
…. Святы нязгасны агонь. Існаваў да 

пачатку ХХ ст. у Мінску на капішчы, 
у раёне сучаснай вул. Лодачнай. 10. 
Вёска ў Мінскім р-не, у наваколлі якой 
былі выяўлены старажытныя кур-
ганы. 11. Пра таго, хто нясе з сабой 
ісціну, свабоду. 17. Жаночае ўпрыгож-
ванне, надзяваецца на шыю. 18. Феа-
дальнае ўладанне на чале з князем. 19. 
Кавалак расколатага ўздоўж бервяна. 
20. Галоўны матэрыял, з якога ў ста-
ражытным Мінску выраблялі прад-
меты штодзённага ўжытку. 23. Буйны 
царкоўны і палітычны дзеяч ХІ ст. 27. 
Падковападобная засцежка для плаш-
ча. 29. Дробныя рэчы хатняга скарбу 
(разм.). 31. Ганчарны выраб для хатня-
га ўжытку. 34. Майстар па вырабу глі-
нянай пасуды. 35. Старажытны горад 
на Беларусі. 36. Багністае топкае месца. 
37. Рэчка, правы прыток Свіслачы. 39. 
Касцяная шахматная фігура. 40. Рака, 
прыток верхняга цячэння Пцічы.

Лявонцій Целеш

Мінск праз стагоддзі
КРЫЖАВАНКАКРЫЖАВАНКА

Па гарызанталі:
3. Скарб. 8. Пісала. 9. Лучына. 12. Веча. 13. Човен. 14. Краса. 15. Світка. 16. 

Нестар. 19. Праход. 21. Чалядня. 22. Калчан. 24. Апалчэнне. 25. Срэбранік. 26. 
Амфара. 28. Ткацтва. 30. Курган. 32. Кобрын. 33. Менеск. 35. Пасад. 38. Волак. 40. 
Млын. 41. Знічка. 42. Грыўна. 43. Кніга.

Па вертыкалі:
1. Дзіда. 2. Ткачоў. 3. Станок. 4. Анастасія. 5. Бялуга. 6. Лучнік. 7.Зніч. 10. Сеніца. 

11. Светач. 17. Пацеркі. 18. Княства. 19. Плаха. 20. Дрэва. 23. Нікан. 27. Фібула. 29. 
Цапстрыкі. 31. Глечык. 34. Ганчар. 35. Полацк. 36. Дрыгва. 37. Лошыца. 39. Конь. 40. 
Менка.Адказы на крыжаванку

Вольга Антановіч

Выстава фактычна падводзіць 
вынік шматгадовай працы наву-
ковых супрацоўнікаў па выданню 
каталога “Вобраз літы, старажыт-
ны...”. Экспазіцыя з’яўляецца су-
месным праектам Нацыянальнага 
мастацкага музея і Веткаўскага 
музея народнай творчасці. Яна 
ўключае як творы з фондаў На-
цыянальнага музея, сабраныя ў 
апошнія 30 гадоў, так і унікальныя 
кнігі, іконы, прорысі (графічныя 
вобразы для іканапісцаў) са збору 
музея ў Ветцы.

Дырэктар Веткаўскага музея 
Галіна Нячаева адзначыла, што ўсе 
прывезеныя ў Мінск экспанаты ў 
асноўным здабываліся ў асяроддзі 
паходжання ці ў ходзе раскопак. 
Большасць з іх мае дачыненне да 
стараверскай культуры стара-
жытнага мястэчка Веткі і ілюструе 
фарміраванне такога мастацкага 
напрамку, як веткаўская школа 
жывапісу. На выставе прадстаўле-
на 83 экспанаты. З іх каля 50 — іко-
ны.

Экспазіцыя складаецца з не-
калькіх тэматычных блокаў: “Кры-
жы”, “Іканаграфія Хрыста”, “Іка-
награфія Богамаці”, “Выбраныя 
святыя і Цалебнікі”, “Іконы і кіотцы 
з уразнымі творамі меднага ліцця”. 
Выставу можна ўмоўна падзяліць 
на дзве часткі: старажытнарускія 
помнікі ХІІ–ХVІІ стагоддзя і ста-
раверскія вырабы другой паловы 
ХVІІ–ХХ стагоддзя.

Пры гэтым трэба адзначыць, 
што шляхі фарміравання калек-

цый медналітай пластыкі і рускай 
іконы Нацыянальнага мастацкага 
музея не традыцыйныя для боль-
шасці вядомых збораў. Каля 80 
працэнтаў паступленняў у музей 
складаюць творы, канфіскаваныя 

на мытнях Беларусі, атрыманыя 
з падатковай інспекцыі Мінска і 
Віцебскага абласнога суда ў 1980–
2005 гадах. Усяго збор музея наліч-
вае каля 200 ікон і 395 прадметаў 
ліцця.

Унікальныя экспанаты 
сабралі ў адзіную калекцыю
У Нацыянальным мастацкім музеі Беларусі на выставе “Скарбы 
старажытнага мастацтва: іконы, кнігі, мастацкае ліццё ХІІ–ХХ стст.” 
упершыню прадстаўлена калекцыя рускай медналітай пластыкі

Вольга Кісялёва

Народны ансамбль “Фэст” 
Баранавічскага гарадскога дома 
культуры з вялікім поспехам 
прагастраліраваў у Падляскім 
ваяводстве Польшчы. Канцэрты 
былі арганізаваны пасольствам 
Беларусі ў Варшаве і генеральным 
косульствам ў Беластоку.

Музыканты выступілі на свя-
це беларускай культуры, якое 
праходзіла ў мястэчку Орля. Ба-
ранавічскія артысты таксама па-
казалі майстэрства на прэзента-
цыі вясельных абрадаў у Ганаўцы. 
Большасць жыхароў гэтых гара-
доў — прадстаўнікі беларускай 
нацыянальнай меншасці ў Поль-
шчы.

Дзіяна Грышанава

Лепшыя творы Напалеона 
Орды гучалі ў Тураве на 
канцэрце камернай музыкі, 
прысвечаным 200-годдзю 
з дня нараджэння гэтага 
дзеяча мастацтва.

Канцэрт прайшоў у рамках 
ІІІ імпрэзы камернай і духоўнай 
музыкі “Тураў-2007”, арганізава-
най Нацыянальным аркестрам 
сімфанічнай і эстраднай музыкі 
Беларусі пад кіраўніцтвам на-
роднага артыста краіны, прафе-
сара Міхаіла Фінберга, а такса-
ма Гомельскім аблвыканкамам, 
Жыткавіцкім райвыканкамам, 
Тураўскім гарвыканкамам і Го-
мельскай абласной філармоніяй.

Акрамя канцэрта камернай 
музыкі ў час музычнага свята 
ў Тураве і Жыткавічах прайш-
ла акцыя “Майстры мастацтва 
дзецям і моладзі”. Майстар-класы 
для вучняў школы мастацтваў у 
Жыткавічах правёў заслужаны 
артыст Беларусі, дацэнт Беларус-
кай дзяржаўнай акадэміі музыкі 
Генадзь Забара. Сустрэчу з ту-

раўчанамі правёў маэстра Міхаіл 
Фінберг. Адкрыты ўрок малюнка 
ў Дзіцячай школе мастацтваў у 
Тураве правёў народны мастак 
рэспублікі Георгій Паплаўскі. Па 
традыцыі ў тураўскім гарадскім 
Доме культуры адбылося адкрыц-
цё выставы мастакоў Жыткаўш-
чыны.

Майстэрства 
падчас прэзентацыі

Музычная адметнасць 
старажытнага Турава

Помнік Кірыле Тураўскаму ў Тураве

У калекцыі музея кнігі — помнікі ХVІ–ХХ стагоддзяў

